
刺灸心法要訣 

九鍼式圖並主治法歌-毫鍼 

原文 

七曰毫鍼式圖。【毫鍼主治法歌】：毫鍼主治虛痺纏。養

正除邪在徐緩。寒熱痛痺浮淺疾。靜入徐出邪正安。 

 

註釋 

經之七曰毫鍼者，尖如蚊蟲喙，取法於毫毛，長二寸六分。其必尖如蚊蟲喙

者，取其微細、徐緩也。毫鍼者，因取法於毫毛，故名之也。主刺邪客經絡而為

痛痺，邪氣輕淺者也。凡正氣不足之人，用此鍼刺之，靜以徐往，漸散其邪，微

以久留，緩養正氣，則寒邪痛痺浮淺之在絡者，皆可平也。 

 

 

 

 


